
Güləş hakimimiz  
“Paris-2024”də hökm verəcək

Azərbaycanın güləş hakimi Asif Şirəliyev 
Paris Yay Olimpiya Oyunlarına təyinat alıb.

Azərbaycan Güləş Federasiyasından bildiriblər ki, 
-S kateqoriyalı referi ardıcıl ikinci dəfə limpiadada 
ədaləti qoruyacaq.

İlk dəfə “Tokio-2020”də debüt edən 43 yaşlı hakim 
bu dəfə Fransa paytaxtında güləş görüşlərini idarə edə-
cək.

Dünya Güləş Birliyi (UWW) ötən yarışlarda A.Şirə-
liyevin idarəçiliyini qiymətləndirərək ona məsul yarışda 
etimad göstərib.

Qeyd edək ki, ümumilikdə, 39 güləş referisi qarşı-
dan gələn limpiadada hakimlik edəcək. 

“Kür” Azərbaycanın 
həndbol qalibidir

Qadın həndbolçulardan ibarət “Kür” 
komandası Azərbaycan Kubokunun qalibi olub.

Mingəçevir təmsilçisi finalda “Azəryol”la üz-üzə gə-
lib.

Gərgin mübarizə şəraitində keçən qarşılaşma bölgə 
klubunun qələbəsi ilə bitib - 2 :27.

Bakıda futbol festivalı
Bakıda AFFA-nın təşkilatçılığı, UEFA-nın, 

həmçinin Elm və Təhsil Nazirliyinin dəstəyi ilə 
5-8 yaşlı qızlar üçün təşkil olunan “Playmakers” 
layihəsinin tədris ilinin yekunu ilə əlaqədar 
“ASCO Arena”da futbol festivalı keçirilib.

Qadın futbolunun inkişafı məqsədilə təşkil edilən 
festivalda uşaqlar futbol oynayıb, əyləncəli vaxt keçirib-
lər. Sonda iştirakçılar müvafiq diplomlarla təltif ediliblər.

Qeyd edək ki, festivalda Bakının 20 məktəbindən 
200-dən çox qız iştirak edib. 

Mirbağır YAQ B ADƏ

apa imzalanmışdır 00:00

Azərbaycan Respublikası Hərbi Prokurorluğunun kollektivi iş yoldaşları Azər 
 İbrahimova atası 

A İ   İ A İM N
vəfatından kədərləndiyini bildirir və dərin hüznlə başsağlığı verir.

Azərbaycan Respublikası Hərbi Prokurorluğunun kollektivi iş yoldaşları rxan 
 Süleymanzadəyə atası 

MA İ   M İMİN  
vəfatından kədərləndiyini bildirir və dərin hüznlə başsağlığı verir.

“Xalq qəzeti”nin kollektivi qələm dostları Ağacəfər Həsənliyə qardaşı  

vəfatından kədərləndiyini bildirir və dərin hüznlə başsağlığı verir.

Xristian türklər: 
qaqauzlar

II yazı 
Qaqauz Moldovanın tərkibində muxtar respublikadır.  Qaqauzlar 

oğuz mənşəli türk xalqıdır. “Qaqauz” sözünün etimoloji mənası isə 
“gök-oğuz” deməkdir. 

Bizans mənbələrinə görə, qaqa-
uzlar Balkanlara və indiki Ukrayna 
bölgəsinə, təxminən, X  əsrdə Asiya-
dan köç edən oğuz tayfalarındandır. 
Türkdilli xalqların oğuz qrupuna aid 
olan qaqauzlar peçeneqlər və qıp-
çaqlarla da qarışmışdır. 

Keçmiş postsovet məkanında 
300 mindən çox qaqauz yaşayır. 

nların əksəriyyəti Moldovanın cə-
nubunda yerləşən Bucak bölgəsin-
də məskunlaşıb. Qaqauz kəndləri   
Rumıniya, Qazaxıstan, Qırğızıstan, 
Özbəkistan və Kabardin-Balkarda, 
eləcə də Ukraynanın dessa və 
Zaporo ye quberniyalarında yerləşir. 
Moldovadakı Qaqauz muxtariyyətin-
dən əlavə, Kişinyovda 000, Bender-
də 1 00, Dnestr çayının şimal sahi-
lində 3300, Balkanlarda, Bolqarıstan 
və Yunanıstanda isə təxminən 20 
min qaqauz yaşayır.

Qaqauzlar dini inanc etibarı ilə 
xristianlığın pravoslav qoluna aid-
dirlər. X  əsrdə Balkanlara köç edən 
qaqauzlar pravoslav xristianlığı qə-
bul etmiş, daha sonra isə smanlı 
imperiyasının tərkibində yaşamışlar. 
XV -X X əsrlərdə bolqarların təz-
yiqinə tab gətirə bilməyən qaqauz-
lar 1750-1 4 -cı illərdə Dunay çayı 
(Tuna çayı) vasitəsilə Rusiyaya tərəf 
hərəkət edərək Dunay bölgələrin-
də, həmçinin Bessarabiyada (1 01-
1 12) məskunlaşmışlar. Hazırda 
Moldovada yaşayan qaqauzların bir 
hissəsi X X əsrin əvvəllərində türk-
rus müharibələri zamanı Bolqarıstan-
dan Moldova ərazisinə köç etmişlər. 
Qaqauzlar müxtəlif tarixi dönəmlər-
də smanlı imperiyasının, çar Ru-
siyasının, Rumıniyanın və keçmiş 
 SSRİ-nin tərkibində yaşayıblar. 

Qaqauz hazırda Moldovanın tərki-
bində muxtar respublika statusundadır. 

Folklor, dil, inanc,  
adət-ənənələr 

“Bozqurd adına and olsun ”  
bu ifadə qaqauzların ən qutsal,  ən 
sərt andıdır. Heç də təsadüfi deyil ki, 
qaqauz xalqının totemi canavardır. 

nların qədim inancına görə, qaqauz 

xalqı boz qurddan törəyib. Boz qurd-
la bağlı inanclar, çoxlu deyimlər və 
rəvayətlər qaqauz folklorunda geniş 
yer almaqdadır. Qaqauz ulusunda 
canavar öldürülə bilməz. Qurdun adı 
ehtiram əlaməti olaraq, astadan, ya-
vaş səslə deyilir. Canavar dişi qaqa-
uz kişilərinin ən sevimli amuletidir. 

Payız fəslində qaqauzlar cana-
var bayramları keçirirlər. Bu törənlər 
“Qurd həftəsi” kimi də tanınır. “Qurd 
həftəsi”ndə qadınlar gündəlik işlərə, 
yun əyirmə, toxuculuq, tikiş və digər 
məşğuliyyətlərinə ara verirlər. Kişilər 
vacib olmadıqda evdən çıxmamağa 
çalışırlar. Qədimdə qurd törəni günlə-
rində insanlar biri-biri ilə bayramlaş-

maq, bayram payı göndərmək üçün 
evlərin bacalarını örtmürdülər. 

Qaqauzlar qədim türk inancların-
dan başqa xristianlıqdan gələn dini 
ritualları da qeyd edirlər. Məsələn, 
Müqəddəs Andrey Günündə kilsədə 
dualar edir, “pis ruhlar”dan qorunmaq 
üçün qapılara sarımsaq və ya ətirli 
otlar sürtürlər. 

Qaqauz toylarına möhtəşəm el 
şənliyi də demək olar. Adətə görə 

gəlin toyda yaşıl paltar geyinir. Tül və 
örtük əvəzinə gəlinin saçlarına mə-
sumluq rəmzi kimi ətirşah gülü toxu-
yurlar. Toylar bir qayda olaraq, üç 
gün davam edir və böyükdən-kiçiyə 
hamı orada şənlənir.  

Qaqauzların “mani” adlandırdığı 
dörd misralı folklor şeir nümunələ-
ri Azərbaycan bayatıları ilə çox 
yaxın, hətta bəzən əkizdir. Bir çox 
türk xalqlarında olduğu kimi, qaqa-
uzlarda da “Koroğlu”, “Aşıq Qərib”, 
“Əsli-Kərəm”, “Arza-Qəmbər” das-
tanları,  eləcə də əsrəddin lətifələri 
dillər əzbəridir. Bunlarla bərabər on-
ların başqa türk xalqlarında olmayan 
folklor nümunələri də mövcuddur. 
Bunlardan “Sevastopol türküsü”nü, 

1 77-1 7 -ci illərin smanlı Rusiya 
müharibəsinə aid dastanları, 1 2 -ci 
il Vama müharibəsinə həsr olunmuş 
dastanı və Türkiyədə də populyar 
olan “Yəmən türküləri”ni göstərmək 
olar. 

Qaqauz dilinin özəlliklərinə gəl-
dikdə isə, bir neçə məqamı qeyd 
etmək istərdik. Qaqauz türkcəsində 
bəzən bizdə işlənən eyni sözdəki “h” 
səsi düşür. Məsələn, onlar “hava” sö-
zünü “ava”, “haçan” sözünü “açan”, 
“həm” sözünü “əm” kimi səsləndi-
rirlər. Saitlə başlayan bəzi sözlərdə 
isə, əksinə, başlanğıca “h” səsi əlavə 
edərək, məsələn, anbar yox hanbar, 
ayaq yox hayaq deyirlər. Qaqauz-
lar bir də “ğ” səsini, ümumiyyətlə, 
işlətmir, məsələn, “dağlar” yerinə 
“daalar”, “ağladım” yerinə “aaladım” 
deyirlər. Bəzən sözün əvvəlində və 
ortasında “y” səsi düşür. Məsələn: 
“yeddi”  “eddi”, “yemək” “emək”, 
“yer”  “er”, “yemiş”  “emiş”. Ümu-
miyyətlə, qaqauz türkcəsi Azərbay-
can türkcəsinə daha yaxındır. n-
larda da bəzən “lar”, “lər” kimi cəm 
şəkilçilərinin yerinə “nar”, “nər” işlə-
nir. Məsələn, insanlar yox insannar, 
onlar yox onnar, fincanlar yox fincan-
nar və sair. 

Tarixən digər türk xalqlarında 
olduğu kimi, qaqauzlarda da mo-
noqam ailə tipi (birərlilik, birarvadlı-
lıq) mövcud olub. Qaqauz kişisi və 
qadınları ailəsinə sadiq, xalqına və 
adət-ənənələrinə bağlı insanlardır. 
Qurd törəsi qaqauzların yaşam tər-
zinə, ailə və icma qaydalarına birba-
şa təsir edib. 

Beləliklə, bu qədim türk xalqı 
 əsrlər boyu öz kimliyini, milli, mədəni 
varlığını günəşli Moldova torpaqla-
rında qoruyub saxlamaqdadır.  

Aranda yağmursuz, dağlarda yağış və duman...
Ekologiya və Təbii Sərvətlər Nazirliyi Milli Hidrometeo-

rologiya Xidmətinin verdiyi məlumata əsasən, mayın 31-də 
Bakıda və  Abşeron yarımadasında hava yağmursuz keçəcək. 
Mülayim cənub-şərq küləyi əsəcək.   Gecə 15-20°, gündüz 
28-33° isti olacaq. 

Atmosfer təzyiqi 75  mm civə sütunu, nisbi rütubət gecə 45-
55, gündüz 0-70  faiz  olacaq. Azərbaycanın əksər rayonlarında 
hava əsasən yağmursuz keçəcək. akin gündüzdən bəzi dağlıq 
və dağətəyi rayonlarda arabir yağış yağacağı gözlənilir. Ayrı-ay-
rı yerlərdə leysan xarakterli intensiv olacağı, şimşək çaxacağı, 
dolu düşəcəyi ehtimalı var. Bəzi yerlərdə arabir duman olacaq. 
Şərq küləyi əsəcək.  Havanın temperaturu gecə 15-20 , gündüz 
29-34 , bəzi yerlərdə 3 , dağlarda gecə 11-1 , gündüz 21-2  
isti olacaq.

Q.QASIMOV  
XQ

r n n

7 ildə 800 ulduz 
zülmətdə əriyib 
2017-ci ildən bəri 800-dən çox ulduz səmadan qeyb olub. Üstəlik, bəziləri 

bir neçə saat ərzində – müşahidələr arasındakı fasilələr zamanı itib. 

Elm adamları uzun müd-
dətdir ki, ulduzların ener i 
şüalandırmadan birbaşa qara 
dəliklərə çevrilə biləcəyini 
ehtimal edirdilər, lakin bunun 
üçün heç bir inandırıcı dəlil 
yox idi. Buna qara dəlik və 
mavi nəhənglə bağlı ikili sis-
temin araşdırılması aydınlıq 
gətirib.

Kopenhagen Universite-
tinin astrofizikləri Böyük Ma-
gellan Buludunda VFTS 243 
sistemini diqqətlə tədqiq edib-
lər. , Yerdən 1 0 min işıq ili 
uzaqlıqda yerləşir. Sistemdə 
kütləsi təxminən 10 Günəş 
ağırlığında olan qara dəlik və 
25 günəş kütləsi olan mavi 
nəhəng var. 

Müşahidələr və hesablamalar göstə-
rib ki, qara dəlik başqa bir böyük ulduzun 
ömrünü başa vurduqdan sonra defor-
masiyasından yaranır. Bir çox cəhətdən 
o, işığı əks etdirmir. Beləliklə, tədqiqat 
müəllifləri qeyd ediblər ki, ulduzun qara 
dəliyə çevrilməsindən sonra sistemin or-
biti, demək olar ki, dəyişməz qalıb.

nlar iddia edirlər ki, VFTS 243-dəki 
qara dəlik, çox güman ki, dərhal əmələ 

gəlib. Proses neytrinolar şəklində ener-
inin buraxılması ilə müşayiət olunub. 
Bununla 7 il ərzində VFTS 243-ün son 
müşahidələri astronomlara digər ulduz 
sistemlərində oxşar hallar haqqında yeni  
faktlar verib.

Ankarada “Xəzər”in  
rəqs dərsləri

l əmi in ür i ə ə i ə irli inin nə in ə ə li ə  
gö ərən ərb n ə əni ə  ər ə i x l m n əngin 
mə əni ə inin mü üm ə i l n rə lərimi in əbli inə xü-

i ə əmi ə  rir  
Mərkəzin nəzdindəki “Xəzər” Xalq Rəqsləri Ansamblı və rəqs 

dərnəyinin uşaq və yeniyetmələri üçün tanınmış rəqqas, pedaqoq, 
Əməkdar artist Elnur Süleymanovun rəhbərliyi ilə milli rəqslərimizə 
dair ustad dərslərinə başlanılıb. 

Dərslərdə uşaqlara milli rəqslərimiz, düzgün duruş, icra, səhnə 
hərəkətləri, müxtəlif rəqs elementləri öyrədilir. Azərbaycan milli rəqs 
sənətinin quruluşları əsasən kütləvi olduğu üçün uşaqlarla komanda 
şəklində rəqslərimizi icra etmək, eləcə də müxtəlif elementlərin tət-
biqi üzrə gərgin məşğələlər aparılır.

Azərbaycan Mədəniyyət Mərkəzinin direktoru Samir Abbasov 
qəzetimizə bildirdi ki, layihəyə çox sayda azərbaycanlı, türk və 
digər millətlərin uşaq və yeniyetmələri qatılıblar və milli rəqsləri-
mizə dair məşğələlərdə fəal iştirak edərək rəqs sənətimizin sirlə-
rini öyrənirlər.

